
 

 

 
 

LI LÈ POU NOU PALE ANKÒ NAN OPOZISYON KONT 

SWISID ASISTE PA DOKTÈ 
 

Konferans Katolik Massachusetts la ap swiv deprè de pwojè lwa ki ta ka legalize Swisid Asiste 

pa Doktè nan Massachusetts. Pwojè Lwa 2505 nan Chanm Reprezantan an ak Pwojè Lwa 1486 

nan Sena a, “Yon Lwa konsènan Opsyon nan Fen Lavi.” Aktyèlman, HB 2505 nan Komite 
Konjwen sou Finansman Swen Sante a epi SB 1486 nan Komite Sena a sou Fason ak Mwayen. 

Sepandan, pwojè lwa yo ka rive nan asanble a pou yon vòt a nenpòt ki moman. 

Nan travay ansanm, nou ka kole tèt avèk pwofesyonèl swen sante yo, gwoup moun andikape 

yo, granmoun aje yo, moun ki enfim yo ak anpil lòt moun pou nou di NON kont swisid asiste 

epi anpeche lejislasyon an avanse nan sesyon sa a. 

Men detwa enfòmasyon twoublan pou nou konsidere anvan nou kontakte ofisyèl eli nou yo: 

1.) YON PRESKRIPSYON MÒTÈL - Pwojè lwa a ta ka pèmèt yon doktè bay yon moun ki gen 

mwens pase 6 mwa pou l viv yon melanj medikaman mòtèl, lè yo konsome li, ki ta ka lakòz 

moun lan mouri. 

REMAK - Dyagnostik la ta ka pa bon. Gen yon kantite moun ki te rive viv plis pase 6 mwa 

dyagnostik sa a epi yo te rive jwi plizyè lòt mwa ak ane presye avèk fanmi ak zanmi yo. 

2.) PA GEN OKENN GARANTI- Yon moun vilnerab ki andikape fizikman, ki gen depresyon, 

oswa ki pè pou yo ta vin yon “fado” ka sibi move enfliyans nan men lòt moun pou l fè chwa 

PAS la. 

3.) PRIYORITE KI MAL PLASE- Konsantrasyon prensipal ofisyèl eli yo ta dwe dedye a 

lejislasyon ki bay swen sante kalite siperyè, swen sante mantal ak swen paliatif pou 

malad ak moun k ap mouri yo - patikilyèman nan kominote ki pa jwenn ase sèvis yo, ki pòv 

ak minorite ki soufri plis nan moman yo bezwen. 
 

Vwa pa w konte - Tanpri rele jodi a! 

Tanpri rele oswa voye yon imel bay Senatè Eta ak Reprezantan Eta ou te eli a pou eksprime 

opozisyon w. Yo reprezante w epi yo ta dwe konnen opinyon w sou sijè sa a. Ou ka fè sa nan 
konekte sou www.macatholic.org  oswa eskane kòd QR ki anba a. Swiv lyen yo pou jwenn 

enfòmasyon kontak pou Senatè Eta ak Reprezantan Eta endividyèl ou atravè adrès ak lyen kòd 
postal la. Rete enfòme nan enskri pou resevwa alèt. 

 Pou moun ki pa gen aksè entènèt, tanpri rele Konferans Katolik Massachusetts la nan 

617-746-5630. Na va ba ou enfòmasyon kontak lejislatif la. 

